
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬

ধম্মপদ।



ভিক্ষু যদি করে চিত্তে অসাধু ভাবনা,

স্বকীয় প্রাধান্য যদি করে সে বাসনা,

আবাসে শ্রেষ্ঠত্ব যদি হয় অভিপ্রায়,

পরকুলে পূজালাভ ভিক্ষু যদি চায়,

যদ্যপি সে চিন্তা করে সতত অন্তরে—

“গৃহী প্রব্রজিত কিম্বা যে আছে সংসারে

একার্য্য আমার কৃত বুঝুক নিশ্চিত

কার্য্যাকার্য্যে সবে মোর হোক বশীভূত”—

হেন অভিমানে পূর্ণ ভিক্ষু যদি হয়

সে ভিক্ষু প্রকৃত মূর্খ জানিবে নিশ্চয়।

তাহার সঙ্কল্প আর বৃথা অভিমান

ক্রমে ক্রমে দিনে দিনে হয় বর্দ্ধমান॥ ১৪॥ ১৫॥

লাভ হ’তে নির্ব্বাণের পথ ভিন্ন তর—

বুদ্ধশিষ্য ভিক্ষু জানি এই তত্ত্বসার,

বিবেকের পথে ক্রমে হন অগ্রসর

সম্মান আকাঙ্ক্ষা সর্ব্ব করি পরিহার॥ ১৬॥

